
GOUVÈNÈ CUOMO ANONSE LAPOLIS DETA ARETE 139 MOUN KI T AP KONDUI 
ANBA ENFLIYANS PANDAN WIKENN SUPER BOWL LA  

 
Manm Patwouy yo Bay Prèske 7,900 Kontravansyon nan Tout Eta a Pandan Mezi 

Represyon Konduit Anba Enfliyans Pandan Super Bowl Anyèl la  
  
 

Gouvènè Andrew Cuomo te anonse jodia Lapolis Eta a te bay 7,891 kontravansyon epi 
arete 139 paske yo t ap kondui anba enfliyans pandan mezi represyon konduit anba 
enfliyans pandan wikenn Super Bowl la. Inisyativ STOP-DWI te kòmanse Samdi 2 
Fevriye, epi te kontinye rive 4è nan maten, Lendi 4 Fevriye 2019. Pandan peryòd 
ranfòsman espesyal sa a, ke Komite Sekirite Sikilasyon Gouvènè an (Governor’s 
Traffic Safety Committee) te finanse, Lapolis Eta New York ansanm ak fòs Lapolis 
lokal yo te ogmante patwouy yo epi yo te mete pwen kontwòl pou moun ki sou yo pou 
kapab detekte, idantifye epi arete chofè ki pa an eta yo.  
 
“Wikenn Super Bowl la se youn nan evènman ki pi popilè pandan ane a men nou vle 
Nouyòkè amize yo nan fason responsab epi nou genyen yon politik tolerans zewo pou 
konduit iresponsab oswa anba enfliyans”, Gouvènè Cuomo te deklare. “Chif sa yo 
ontre efò n ap fè pou nou aplike agresivman lwa yo pou nou kenbe wout nou yo an 
sekirite, epi mwen felisite Polis Eta a pou devouman yo nan pwoteje lavi Nouyòkè 
pandan kanpay sa a epi pandan rès ane a.”  
 
Direktè Lapolis Eta an plas la, Keith M. Corlett te deklare, “Prevwa trajedi ki ka 
evite ke chofè ki anba enfliyans lakoz se yon gwo priyorite pou Manm Patwouy nou yo. 
Chita dèyè volan pandan w anba enfliyans nenpòt ki lè se yon desizyon pèdan ki 
souvan debouche sou konsekans grav - ki gen ladann blese ak lanmò. N ap ankouraje 
Nouyòkè pou pran desizyon entèlijan epi toujou fè plan pou yo ale lakay yo an sekirite 
ak tèt yo klè”.  
  
Mark J.F. Schroeder, Komisè Egzekitif pa Enterim Depatman Veyikil a Motè a 
(Department of Motor Vehicles, DMV) ak Prezidan pa Enterim Komite Sekirite 
Sikilasyon Gouvènè a (Governor’s Traffic Safety Committee), te deklare, “Nou 
rekonesan pou patnè nou yo k ap fè aplike lalwa pou efò y ap fè pou retire konduit 
anba enfliyans sou wout nou yo, epi nou espere moun ap aprann yon leson valab pou 
yo fè plan alavans nenpòt selebrasyon pou ale lakay yo an sekirite oswa dòmi kote yo 
ye a jiskaske yo ka kondui”.  
  
Manm Patwouy Eta yo te arete 139 pou DWI epi ap mennen ankèt sou 456 aksidan, ki 
gen ladann 67 aksidan kote moun blese, ak yon moun mouri.  
  



 

 

Nan kad mezi pou fè respekte lwa yo, Manm Patwouy yo te sible tou chofè k ap kondi 
ak vitès eksè, chofè agresif ansanm ak chofè ki distrè atravè tout eta yo. Anba gen yon 
echantiyon nonm kontravansyon ototal yo te bay yo:  

• Eksè vitès - 2,492  
• Kondui Distrè - 215  
• Vyolasyon senti sekirite - 230  
• Vyolasyon Lwa Mete w Akote a - 127  

 
Manm Patwouy yo te sèvi avèk machin Polis Eta ki make epitou avèk machin ki gen 
Idantite Kache (Concealed Identity Traffic Enforcement, CITE) nan kad operasyon sa 
a, pou idantifye pi fasilman chofè ki pa respekte lalwa. Veyikil CITE yo ap pèmèt ajan 
yo pi byen obsève vyolasyon nan kondwi lè yo melanje avèk sikilasyon an, men yo 
rekonesab kòm veyikil ijans yon fwa limyè ijans lan aktive, sa ki pral pèmèt Manm 
Patwouy yo pi byen obsève vyolasyon lwa sikilasyon yo.  
 
Rezilta peryòd ranfòsman Super Bowl la disponib annapre a:  
 

Twoup  Rejyon  

Arestasyon 
pou DWI  
(Kantite 
moun)  

Vitès 
eksè  

Kondi 
Distrè  

Bouton 
restriksyon 

pou 
timoun /  

Senti 
Sekirite  

Mete 
w 

akote  

Total  
Kontravansyon  

(enkli lòt 
vyolasyon)  

A  

Rejyon 
Lwès 
New 
York  

7  242  27  25  3  716  

B  
North 
Country  

6  71  7  5  1  349  

C  
Southern 
Tier  

5  231  7  8  14  677  

D  
New 
York 
Santral  

10  202  35  24  5  758  

E  
Finger 
Lakes  

8  186  12  25  9  713  

F  
Upper 
Hudson 
Valley  

35  347  22  37  5  1,048  

G  
Rejyon 
Kapital  

14  229  30  29  10  725  

K  
Lower 
Hudson 
Valley  

30  394  33  33  33  1,100  

L  
Long 
Island  

13  163  17  21  3  596  



 

 

Vil 
New 
York  

Vil New 
York  

0  3  4  5  0  251  

T  
NYS 
Thruway  

11  424  21  18  44  958  

  
  
Pandan kanpay Super Bowl 2018, Manm Patwouy yo te bay yon total 7,733 epi arete 
120 kondiktè pou konduit anba enfliyans.  

